
Warga emas ditayang cerita lucah
KUALA LUMPUR 24 Mei - Ditayang
cerita lucah adalah antara pengala­
man penderaan emosi yang pernah
dialami oleh warga emas
di negara ini.

Lebih tragis perbuatan
tidak bermoral itu dilaku­
kan oleh ahli keluarga war­
ga emas itu sendiri tanpa
rasa tanggungjawab.

Perbuatan mendera di­
kesan sewaktu Institut Ge­
rontologi Universiti Putra
Malaysia (UPM) menjalan­
kan kaji selidik Pengalaman Penga­
niayaan Di kalangan Warga Emas di
negara ini.

Kaji selidik yang dilakukan oleh
sekumpulan pensyarah dari institut
terse but dimulakan pada 2007 dan

berakhir Mei lalu.
Pengarahnya, Profesor Madya

Tengku Aizan Hamid (gambar) ber­
kata, kaji selidik yang di­
jalankan kepada 480 respon­
den warga emas mendapati
14 peratus daripada mereka
mengaku mengalami pe­
nganiayaan mental atau fi­
zikal.

]elasnya, kaji selidik ter­
sebut dilakukan terhadap
warga emas yang tinggal ber­
sarna keluarga masing-ma­

sing.
Beliau yang mengetuai kumpulan

penyelidikan tersebut berkata, ada
warga emas yang mengaku diugut
dengan pisau dan diikat serta di­
kurung dalam rumah.

Katanya, terdapat juga warga emas
yang pernah dipukul, ditendang atau
ditampar.

Beliau berkata, selain daripada didera
mental dan emosi ada juga warga emas
yang didera dari segi kewangan oleh
ahli keluarga mereka sendiri.

Katanya, warga emas terse but
memberitahu wang atau harta me­
reka dijual atau dipindah milik tanpa
kebenaran.

"Ada juga warga emas yang di­
palsukan tandatangannya pada cek
atau lain-lain dokumen kewangan.

"Selain itu, terdapat juga warga
emas terpaksa menyerahkan wang
pencen mereka kepada anak-anak
tanpa kerelaan;' katanya.kepada Utu­
san Malaysia.

Tengku Aizan berkata, selain itu

banyak kes warga emas yang dina­
fikan haknya daripada menikmati ke­
perluan asas serta tinggal dalarn ka­
wasan kotor dan tidak selamat.

Beliau berkata, kaji selidik juga
mendapati ada warga emas yang di­
tinggalkan berseorangan di rumah
oleh keluarga mereka melebihi tem­
poh seminggu.

"Makan minum mereka terabai
dan kesihatan tidak dijaga.

"Ada juga warga emas dibiarkan
keseorangan sepanjang hari tanpa
ada yang mahu berkomunikasi de­
ngan mereka;' katanya.

Menurut beliau, fenomena yang
menyedihkan seperti ini tidak harus
berlaku kepada warga emas.

"Penganiayaan atau penderaan se­
umparna itli boleh menyebabkan war-



STATUS LELAKIWAN ITA. JUMLAH

BUJANG

13.13.56.5

KAHWIN

27.2lOA15.5

BALU/DUDA

53.180.972.3

BERCERAI

6.65.25.7

ga emas mengalami kemurungan.
"Jangan menganggap mereka be­

ban kepada kita. Mereka perlu di­
hargai dan dikasihi seumur hayat.

"Usah biarkan mereka mengharu­
ngi hari tua dengan kekecewaan serta
dilanda tekanan emosi sepanjang ha­
yat;' jelasnya.


